
 MT 

SUĠĠERIMENTI 

Il-Kumitat għall-Baġits jistieden lill-Kumitat għall-Affarijiet Barranin 

Kumitat għall-Iżvilupp, bħala l-kumitat responsabbli, biex jinkorpora s-suġġerimenti li ġejjin 

fil-mozzjoni għal riżoluzzjoni tiegħu: 

1. Jenfasizza li r-reazzjoni finanzjarja għall-influss kontinwu ta' rifuġjati kienet waħda ad 

hoc li wriet li l-baġit  u l-Qafas Finanzjarju Pluriennali (QFP) 2014-2020 tal-Unjoni huma 

nieqsa mir-riżorsi u mill-flessibbiltà meħtieġa għal approċċ komprensiv u rapidu għall-

kriżijiet esterni l-kbar; jenfasizza l-importanza li jiġu indirizzati l-kawżi profondi tal-

movimenti tar-rifuġjati u tal-migranti; 

2. Jiddispjaċih li l-Kummissjoni qed tirrikorri għal mekkaniżmi baġitarji satellitari, bħall-

fondi fiduċjarji u l-Faċilità għar-Rifuġjati fit-Turkija, sabiex iżżid il-finanzjamenti 

disponibbli; jinnota li dan l-għan mhux dejjem intlaħaq b'suċċess sħiħ u li jipperikola l-

ġestjoni trasparenti tal-baġit u jxekkel il-miżuri ta' kontroll baġitarju; jiġbed l-attenzjoni 

dwar l-emerġenzi tar-rifuġjati u tal-migrazzjoni l-oħrajn, li ilhom snin twal jaslu  fin-

Nofsinhar tal-Ewropa mill-kosta tal-Afrika tat-tramuntana; 

3. Jiddeplora l-fatt li l-mekkaniżmi baġitarji satellitari l-ġodda wasslu biex tinqabeż l-

awtorità baġitarja u biex tiddgħajjef l-unità tal-baġit tal-Unjoni; jenfasizza li l-ħolqien ta' 

strumenti ta' finanzjament esterni għall-baġit tal-UE għandu jibqa' eċċezzjoni u, fi 

kwalunkwe każ, suġġett għall-iskrutinju tal-Parlament Ewropew; iħeġġeġ biex tali 

strumenti jitqiegħdu taħt is-superviżjoni tal-Parlament u jitlob linji gwida dwar l-

inkorporazzjoni tagħhom fil-baġit tal-UE u wkoll dwar l-kamp ta' applikazzjoni tal-

kompetenzi tagħhom; 

4. Jinnota li r-riorjentament tal-istrumenti ta' finanzjament estern lejn is-sigurtà, il-bini tal-

paċi u r-riżoluzzjoni tal-kunflitti, il-migrazjoni u l-ġestjoni tal-fruntieri, kollha joħolqu 

sfidi ġodda fir-rigward tal-objettivi u l-prinċipji inizjali ta' dawn l-istrumenti; 

5. Jilqa' b'sodisfazzjon, madankollu, il-proposta tal-Kummissjoni għal Pjan ta' Investiment 

Estern Ewropew , b'enfasi ġdida fuq l-investiment għall-promozzjoni tal-iżvilupp 

ekonomiku u soċjali fil-viċinat tal-UE u fl-Afrika, u jenfasizza l-ħtieġa ta' addizzjonalità 

sistematika, kemm fl-għażla tal-politiki li se jingħataw appoġġ kif ukoll fl-

implimentazzjoni finanzjarja tagħhom; jistenna li l-pjan ta' investiment se jippromwovi l-

iżvilupp sostenibbli mingħajr ma jikkomprometti d-drittijiet tal-bniedem, il-mitigazzjoni 

tat-tibdil fil-klima u l-governanza tajba u tkun żgurata l-ġestjoni trasparenti tal-Fond 

Ewropew għall-Iżvilupp Sostenibbli u tal-proġetti tiegħu; 

6. Jilqa' l-proposta tal-Kummissjoni dwar ir-reviżjoni tal-QFP, partikolarment fir-rigward 

tal-fatt li l-baġit tal-UE jiġi mogħni bi strumenti ta' kriżi akbar; jistenna li r-reviżjoni 

proposta tar-regoli finanzjarji se żżid ir-responsabbiltà u l-ġestjoni finanzjarja tajba; 

jenfasizza li l-indirizzar tal-kawżi profondi tal-flussi migratorji jinvolvi wkoll li l-appoġġ 

favur il-pajjiżi terzi fil-bini tal-kapaċitajiet; 

7. Jenfasizza l-fatt li l-Istati Membri kollha għandhom jirrispettaw l-impenji finanzjarji 

tagħhom li ħadu fir-rigward tas-Sirja u tar-rifuġjati. 

